
Efni: Umsögn um mál nr. S-77/2025  áform um frumvarp til laga um breytingu á lögum um 

áhafnir skipa nr. 82/2022 

 

Það er skoðun Félags skipstjórnarmanna að nám í skipstjórn eigi að vera í sjálfstæðum fagskóla þar 

sem öll yfirumsjón með náminu fer fram á sama stað. Stýrimannaskólinn í Reykjavík var stofnaður 

árið 1891, hann var rekinn sem sjálfstæður skóli í eigin húsnæði á Stýrimannastíg og síðar í húsi 

Sjómannaskólans í Reykjavík sem gefið var sjómannastéttinni þann 4. júní 1944.    

 

Frá árinu 2008 hefur skipstórnarnám verið kennt í Tækniskóla Íslands, þar sem skipstjórnarskólinn 

er einn af átta undirskólum. Við teljum í ljósi reynslunnar að það hafi verið mistök og 

skipstjórnarnámið eigi ekki heima í Tækniskólanum. Við höfum fært fyrir því margvísleg rök í 

ræðu og riti og erum tilbúnir til samtals og samráðs um málið. 

 

Félag skipstjórnarmanna hefur lagt fram hugmyndir að endurreisn nýs skóla í húsi 

sjómannastéttarinnar “Sjómannaskólanum í Reykjavík”. Við höfum lagt til að menntun í 

sjávarútvegi og tengdum greinum verði stóreflt í húsinu okkar. Þar yrði mennta- og þekkingarsetur 

sjávarútvegs á Íslandi, þar yrði námsstýring og haldið utanum nám á sjávarútvegstengdum greinum. 

Við höfum nefnt skólann “Skóla sjávarútvegs og siglinga”  Í skólanum yrði nám í  skipstjórn, 

vélstjórn, fisktækni, fiskeldi, slysavörnum og öryggismálum, veiðarfæragerð og þróun veiðarfæra í 

samvinnu við fyrirtæki og starfsmenn í greininni. Skólinn yrði í náinni samvinnu við aðrar 

menntastofnanir, innanlands og erlendis, kennd yrði sjávarútvegsfræði í samvinnu við Háskólann á 

Akureyri, Háskólasetur Vestfjarða, kennd yrði  útgerðartækni/shipping, alþjóðleg námskeið fyrir 

hafnsögu, leiðsögu, meðferð sjávarfangs ofl. Haftengd nýsköpun í samvinnu við aðra, svo sem 

Sjávarklasann og sambærileg fyrirtæki. Skólinn stæði fyrir alþjóðlegum ráðstefnum og kynningum 

á því sem við erum að gera í sjávarútvegi. 

 

Félagið er þeirrar skoðunar að utanumhald um grunnnám í skipstjórn eigi að vera í höndum eins 

aðila sem ber ábyrgð gagnvart stjórnvöldum á því að námið uppfylli skilyrði laga og alþjóðareglna.  

 

Félagið leggur áherslu á að Sjómannaskólinn í Reykjavík er eign sjómannastéttarinnar, við teljum 

að þar eigi öll grunn námsstýring í skipstjórn að fara fram. Það er þekkt og besta mál að 

starfsgreinarnar hver og ein geri sér kröfur til skipstórnarmanna sem hefja störf hjá þeim, til dæmis 

fari útskrifaðir skipstjórnarmenn á sérhæfð námskeið til að öðlast réttindi á td. björgunarskip, 

hafnsöguskip, dýpkunarskip osfrv.  

 

Félagið er tilbúið til frekara samtals og samráðs um málið sé þess óskað. 

 

 

F.h.  Félags skipstjórnarmanna,  

